
Inatsisartuni ilaasortaq 
Aqqaluaq B. Egede 

Apeqqut nr. 181-imut akissut 

Asasara Aqqaluaq B. Egede 

Inatsisartut suleriaasianni § 37 naapertorlugu Naalakkersuisunut imatut apeqqutil­
liisimavutit: 

Matumuuna Naalakkersuisunut apeqquteqaatigaara royalty atuutsinneqalernissaa pil­
lugu London Mining-imut naalakkersuisut isumaqatiginninniarnernik inger/atsinerat 
qaqugu naammassissanersoq? 

Akissut 
Apeqqutinnut matuminnga tunngavilersuut nalunaarpat: 
Isumaqarpunga isumaqatiginninniarnerit naammassiniariartu/lu Naalakkersuisut piaar­
tumik Inatsisartuni ilaasortanut royalty pi/lugu saqqummiinissaat piumasarineqartaria­
qartoq tamannalu pissusissamisuuginnartoq. Pingaartumik Inatsisartut ukiaanerani 
ataatsimiinneranni nunatsinni aningaasarsiornikkut pissutsit eqqartorneqarneranni iIi­
simasassanik pissarsinissaq pingaartikkakku. 

Royaltymik akiliinissaq pillugu London Mining Greenland AlS-ilu is u­

maqatiginninniartoqaraluartoq, tamatumunngalu sinaakkutissat pilugit isumaqatigiit­

toqaraluartoq tamanna inaarutaasutut isigineqarsinnaanngilaq aatsitassat atortussias­
sanik piiaanissamut akuersissut atsiorsimatinnagu. 

Akuersissutip atsiornissaa sioqqullugu suliniummut teknikkikkut pissutsit arlalialunnguit 

amigaataapput. Qaqugu erseqqissumik ullulerlugu tamatuma atsiornissaanut piariissan­
era nalunaarutigineqarsinnaanngilaq, isumaqatiginninniarnerup ingerlanera aalajan­

giisuummat. 

Ataatsimiinnermi matumani Inatsisartut aningaasanut inatsisissatut siunnersuutip oqal­

uuserinninnissaannut tunngatillugu akissutip immikkut pingaaruteqassusaa pillugu tun­
ngavilersuutigisannut tunngatillugu atuinissamik akuersissummik nalunaarute­

qartoqarneratigut London Mining suliniummut aningaasanik pissarsiniartussaanera 
sianigeqquneqassaaq. Tamatuma kingornatigut aatsitassarsiorfiup sanaartornissaanut 
ukiut pingasut missaat atorneqassapput. Nangillugu royaltymit isertitat aatsitassarsior­

nermi aningaasaateqarfimmut, taassuma atuutilerneratigut tutsittussaanerat eqqaa­

maqquneqarpoq. 

